
12 Mei 2013 
 

OGGENDDIENS:   prof Riaan Rheeder 
 

Skriflesing: 1 Kor. 13: 1 - 13 
Tema: Wees nederig oor wat jy dink jy 
weet. 
 
Ontmoetingsdiens 
Intreelied:  Lied 163 a-b;  Sb 2-4: 1 en 3;  
Votum;  Seën; Loflied Ps 116-1: 1, 9 en 
10;       Geloofsbelydenis (12 artikels) 
 
Verootmoedigingsdiens 
Wet Matt. 22: 34 - 40; Antwoord op die 
wet   Ps 86-2: 6;  Gebed en stilte. 
 
Woorddiens 
Skriflesing; Sing  Sb 14-3: 3, 4; Prediking  
  
Antwoorddiens 
Gebed; Liefdegawes; Slotsang   Sb 10-2 
(Onse Vader);  Seën;    Sing Sb 13-3. 
 
 

AANDDIENS: ds Karel 
 
Skriflesing: Jeremia 9:3-26 en 
Heidelbergse Kategismus, Sondag 47 
Teks: Jeremia 9:24 
Tema: Leef die eer van die Here biddend 
uit deurdat jy sy Naam heilig hou! 
 
“Laat u Naam geheilig word...” is die 
eerste bede van die Ons Vader-gebed.  
Tog is hierdie baie keer vir ons effens 
abstrak.  Dit is nie vir ons duidelik wat ons 
daarmee bedoel wanneer ons vra dat ons 

Vader se Naam geheilig moet word nie.  
Nog minder weet ons of hierdie gebed `n 
invloed op my lewe van elke dag het.  Kan 
ek hierdie gebed bid sonder dat dit my 
lewe van elke dag raak? 
 
Vooraf sang  
Ps. 145-1: 1, 12 en Lied 169: 1, 2, 3 
 
Ontmoetingsdiens 
Intreelied Ps. 111-1: 1, 2, 3, 4; Votum ; 
Seëngroet; Loflied Ps. 33-2: 1, 2, 7;  
Gebed 
  
Woorddiens 
Skriflesing; Sing Ps. 91-1: 1, 7, 8; 
Woordverkondiging 
  
Antwoorddiens 
Gebed; Liefdegawes; Gebed vir BNB; 
Sing Ps. 36-2: 1, 2, 3; Seën; Amen Sb  
13-2 
 
 

MEELEWING 
● Oom Johan Coetzee (wyk 4 - 083 985 

9465) ontvang tans behandeling in 

Klerksdorp. 

● Renette en Lumé de Klerk (wyk 28 - 

073 800 0426)  was in „n ongeluk en 

sterk tuis aan. 

● Ursula Wijnberg (wyk 19 - 079 494 

7999) is weens erge pyn in die 

hospitaal opgeneem.  Sy gaan 

Maandag `n operasie ondergaan. 

● Pierre Volschenk se ma is in die 

ouderdom van 86 jr op 6 Mei oorlede. 

 
Ons bid dat die Here spoedig beterskap 

en herstel sal gee. 
 

ONS DINK OOK AAN DIE VOLGENDE 
LIDMATE WAT SUKKEL MET SIEKTE 

OF SWAK GESONDHEID 
Br Hennie vd Berg, Sr Sannie Reyneke, 
Sr Filina Coetsee, Sr Marianne Kruger,  
Sr Bettie Ras, Sr Janet vd Walt, Sr Tokkie 
Theunissen en Sr Nella Swanepoel. 
 

BAIE GELUK 
Ernest en Loretha de Vries se 2de 
kleinkind, Rickus is gebore! 
 

ONS VERWELKOM GRAAG 
Dirk en Eunice de Bruyn wat met attestaat 
by ons aansluit vanaf Rustenburg-Wes.  
Hulle woon in Marcorina Woonstelle, C4, 
h/v Walter Sisulu en Mareestr. wyk 13. 

 
ONDERSTEUNING VIR SIEKES 

Vir ondersteuning of besoeke deur die 
hospitaalbesoeke-diensgroep, skakel 
vir: 
Anna Smith                082 765 9813 
Marian de Kock        082 950 4358 
Marique Reichel       082 657 4508 
Annatjie Grobler        073 258 7833/ 
                                 018 290 9974 
Marietjie Venter  082 852 6870/ 
    018 290 6266 
of e-pos siekes@oosdoppers.co.za 
  

 AFKONDIGINGS 
Die volgende aktiwiteite vind DV 
hierdie week plaas: 
Vandag 
09:30 Gebedsgroep  
10:00 Oggenddiens 
       Kleuterbediening 
       Katkisasie  
          Tee en koffie in die Skuur 
18:00  Aanddiens  

 Maandag 
17:15 Katkisasie (Gr. 9) 
17:15 Finansiële kommissie 
18:00 Oosdopperfees 
19:00 Gebed en Ondersteuning 
  
Dinsdag 
06:00 Manne Ondersteuningsgroep 
17:15 Ges. Jeugkommissie 
18:30 Bediening na Buite 
18:30 Ouderlinge gebedsgroep aanhuis  
          van Gerhard Turkstra 
 

Woensdag 
09:30 Bybelstudie 
16:30 Katkisasie (Gr 10) 
17:15 Katkisasie (Gr 8 en Gr 11) 
18:00 Diakonie dagbestuur 
19:00 Bybelstudie 
19:00 Beginpunt 
 

Donderdag 
09:30 Carritas 
17:00 Eiendomskommissie 
18:30 Wyksbyeenkoms, wyk 25 en 27 
 

Vrydag 
18:30 Pizza en kuier vir alle katkisante 
 

Volgende Sondag 
16:00 Pinksterdiens by Bult 
 

PIZZA EN KUIER VIR ALLE 
KATKISANTE 

Dit is vir ons as gemeente belangrik dat 
julle, ons jongmense, dit geniet om deel te 
wees van die gemeente.  Ons wil graag 
hê dat dit lekker vir julle moet wees en dat 
dit nie vir julle moeilik moet wees om 
maats saam te bring eredienste toe nie.  
Daarom het ons mos so tydjie gelede die 
Sê-Jou-Sê Jeugsinode vir julle gehou.  `n 
Paar van ons het toe gaan dink oor hoe 
ons, saam met julle, die jeugbediening in 
die gemeente kan “revamp”.   
Daarom nooi ons julle almal hierdie 
Vrydag om saam met ons pizza te kom 
eet hier by die kerkgebou.  Ons gaan so 

18:00 begin en sal so teen 19:30 klaar 
wees.  Ons gaan net lekker kuier en so 
bietjie praat oor wat julle dink van ons 
nuwe voorstel.  Vra vir ma of pa om 
asseblief net vir tannie Adele by die 
kerkkantoor op die laatste Vrydagoggend 
te laat weet of jy gaan kom.  Ons hoop 
ons sien jou daar! 
 

FACEBOOK 
Ons herinner ons gemeente en jeug graag 
dat ons „n “Facebook”blad het wat julle 
kan besoek.  Gaan loer bietjie by 
https://www.facebook.com/oosdoppers en 
“like” ons bladsy. 

 
VERJAARSDAE 

Baie geluk aan almal wat DV diè week 
verjaar! 

Sondag, 12 Mei 
Sr Carina Coetsee       078 011 2050 
Sr Leischa Pretorius      082 668 5655 
Sr Nauma Pretorius      082 586 9111 
 

Maandag, 13 Mei 
Ds Nic Laubscher       083 252 9266 
Jsr Elani du Preez       074 143 0098 
 

Dinsdag, 14 Mei 
Jsr Leonè de Villiers      071 427 6016 
 

Woensdag, 15 Mei 
Br Pierre Muller       072 780 2866 
Sr Marie Thomas       082 261 8864 
Br Johan vd Walt       082 571 6414 
 

Donderdag, 16 Mei 
Jsr Carmien Coetzee      083 632 2533 
 

Vrydag, 17 Mei 
Br Christo Snyman      018 290 6672 
Jbr Craig Leach       072 687 1256 
 

Saterdag, 18 Mei 
Sr Petra Bester       072 871 1296 
Br Johan Rens       083 235 3421 
 
 
 

 ANDER AFKONDIGINGS 
•  Liefdegawe vanoggend vir  
   Barmhartigheid.  
Die Diakonie ervaar „n tendens van 
toenemende behoefte by lidmate om 
finansiële ondersteuning. Kom ons wat 
genoeg van die Here ontvang, gee ruim 
met vrywillige harte om die Diakonie in 
staat te stel om die groeiende 
behoeftes te kan ontmoet.  
•  Gawe by die deure vanoggend vir die  
   Emeritusfonds. 
•  Gawe volgende Sondag vir die  
   Voorsieningsfonds. 
•  Vrywillige bydrae vir voertuigsekuriteit   
   kan in  die bussies by deure gesit  
   word. 
•  Diensbeurte: Wyk 3 en  4. 
 

KERKRAADSVERGADERING 
Neem asb kennis dat die 
kerkraadsvergadering wat geskeduleer 
was vir Sondag 19 Mei geskuif word na 
Maandag 27 Mei om 18:30 agv die 
Pinksterdiens wat nou op 19 Mei om 
16:00 sal plaasvind! 

 
 

DANKIE HERE VIR:  
Die beskerming en seën wat U vir ons, 
u kinders, gee. 
 

Indien daar iets is waarvoor jy dink ons as 
gemeente die Here moet dank, stuur dit 
deur na die kerkkantoor of ds. Karel. 
 

BEDIENINGSTRATEGIE 
Daar is afskrifte van die 
Bedieningstrategie beskikbaar in die 
Skuur vir lidmate wat graag daardeur wil 
lees.  U kan dit ook elektronies van Adele 
aanvra.  Ons sal gaag terugvoer wil 
ontvang rondom ons Bedieningstrategie.  
Enige kommentaar op die 
Bedieningstrategie kan gerus aan Adele of 
aan ds. Karel deurgestuur word. 
 
 

https://www.facebook.com/oosdoppers

ONS LITURGIE 
`n Paar sondae gelede het ons begin met 
`n reeks preke oor die liturgie van ons 
eredienste.  Maar wat is “liturgie” en hoe 
pas dit in ons eredienste in?  Die woord 
“liturgie” word afgelei van `n Griekse 
woord, leitourgia, wat eenvoudig vertaal 
kan word met “die diens van die volk”.  Die 
liturgie verwys dus na hoe ons dinge in 
ons erediens doen - hoe ons God dien in 
ons eredienste.  Tog gaan hierdie 
eredienste nie net oor ons samekoms op 
Sondae nie, maar ook oor die erediens 
van ons lewe.  Daarom dat dit wat ons 
Sondae in ons samekomste doen, iets 
moet weerspieël van ons lewe van elke 
dag. 
 
Om hierdie rede is dit belangrik dat ons 
eredienste op Sondae sekere eienskappe 
moet dra.  Ons eredienste moet feestelik 
wees en dit moet ook daarop gerig wees 
om ons as gemeente te laat groei in ons 
verhouding met mekaar.  Verder is `n 
erediens nie net eenrigting verkeer nie.  
Dit is `n ontmoeting van ons Here met sy 
gemeente.  Daarom dat ons eredienste `n 
dialoog moet wees.  Daar is geleenthede 
waar ons na God luister (soos wanneer 
ons Bybel lees) en daar is geleenthede 
waar ons antwoord (sang en gebed). 
 
Omdat die erediens ons moet laat groei in 
ons verhouding met mekaar en met God, 
is dit belangrik dat ons eredienste ordelik 
moet wees.  Ordelikheid beteken nie 
volgorde nie.  Ordelikheid beteken dat 
alles in ons eredienste só gedoen moet 
word dat dit die groei in ons verskillende 
verhoudings stimuleer. 
 
Tog is ons eredienste nie gesluit vir die 
wêreld nie en daarom mag dit ook nie 
wêreldvreemd wees nie.  Daarom dat die 
Sinode van die Gereformeerde Kerke lank 
reeds besluit het dat daar nie iets soos 
spesifieke kleredrag vir eredienste of 

“ampsdrag” mag wees nie.  Dat die 
samekomste van ons gemeente op die 
wêreld gerig moet wees, hoor ons reeds 
by Paulus wat, byvoorbeeld, vir die 
gemeente in Korinte gesê het dat wanneer 
`n ongelowige in `n samekoms inloop, 
dinge só moet gebeur dat hy of sy op `n 
punt sal kom om te sê: “Waarlik, God is 
hier met julle!”   
 
Mag die volgende paar weke se preke oor 
die erediens en oor dit wat ons in die 
erediens doen elkeen van ons verryk.  
Mag ons daardeur versterk word om die 
erediens van ons lewe tot die eer van God 
te lewe en mag elkeen van ons weer 
opnuut dink en praat oor hoekom ons 
eredienste lyk soos dit lyk en of dit werklik 
slaag in hierdie doelwitte. 
 
 

WYKSBYEENKOMSTE  
Wyk 25 en 27 het hul wyksbyeenkoms op 
Donderdag, 16 Mei 2013 in die Skuur. 
 
Wyk 12 nooi wyk 21 en 25 vir „n 
pannekoekbraai by Dana en Annari 
Schutte, langs Pinegrove, aan regterkant 
van N12, op Sondag 19 Mei direk na die 
oggenddiens. Kom kyk wat dit behels en 
kuier lekker saam! Op die manier leer ons 
mekaar ken. 
Bevestig asb by 082 765 9813. 
 
Wyke 29 en 30 se wyksbyeenkoms is 6 
Junie 2013 om 18:30 in die Skuur.  Meer 
besonderhede sal later deurgegee word. 
 

GEMEENTE PROFIELE EN FOTOS 
Die kommunikasie kommissie wil graag 
fotos en „n profiel van elke gesin kry. Dit 
sal in die toekoms op die groot skerm 
gewys word voor die eredienste sodat die 
gemeente mekaar beter kan leer ken. 
Daar word versoek dat gesinne „n 
gesinsfoto vir die kerkkantoor stuur met „n 
kort bekendstelling van die lede van die 

gesin. Kontak gerus u diaken vir hulp as u 
nie die vermoë het om „n foto of profiel te 
stuur nie. U gesin kan ook eersdaags by 
die fotostalletjie van die Oosdopperfees 
fotos laat neem vir hierdie aangeleentheid. 
 

KENNISGEWINGBORD 
● Skolieskamp Gr 10-12   7 tot 12 

Julie 2013. 

● Nuwe boek by PTP - “Kinders 

MOET beskerm word!” 

● Optrede 18 Mei 2013 - Adam Tas 

 
GEBEDE VIR BEDIENING NA BUITE 

UIT “DIE SAAIER” 
Japan:  Loof die Here vir die 
ondersteuning van baie 
Bybelgenootskappe wat ons gehelp het 
om in die Bybelbehoeftes te voorsien van 
baie mense wat alles in die aardbewing en 
tsoenami van 2011 verloor het.  Bid vir die 
vertalers van die nuwe Japannese 
Bybelvertaling. 
Nepal:  Bid vir ons Faith comes By 
Hearing-program.  Bid ook vir ons 
spesiale projek om Bybels en spesiale 
Bybelgedeeltes wat spesifiek op vroue 
gerig is aan kerke beskikbaar te stel.  Bid 
vir ons projek om die jeug van Nepal met 
die Bybel te bereik, en vir die politieke 
toestand in ons land. 
Mongolië:  Bid vir Bybelwerk in hierdie 
land met „n klein Christenbevolking.  Bid 
vir die kerke wat probeer om die goeie 
nuus van die Evangelie te versprei.  Bid 
dat die nodige Bybels beskikbaar sal wees 
en dat die Woord van God die harte van 
baie mense in hierdie land sal aanraak. 
 
 

BILTONGFEES - GEREF. KERK 
MOOIRIVIER 

Wintertyd is Biltongtyd. Die 
Gereformeerde Kerk Potchefstroom 
Mooirivier bied weer hulle jaarlikse 
Biltongfees aan op Vrydagaand 17 Mei 
2013 om 18:00 vir 18:30, by die 

Banketsaal, Potchefstroom.Drag: netjies 
informeel. R120 per volwassene, R50 per 
laerskoolleerder,(hoërskoolleerders word 
gereken as volwassenes!) en R10 per 
kleuter.Daar is 'n kontantkroeg 
beskikbaar. Geen ander drank nie 
asseblief.Biltongverpakkings teen R120 
per kilogram word te koop aangebied. Die 
Biltingfees is in die vorm van 'n buffet-ete. 
Eet soveel biltong, droëwors , en van die 
ander vleisprodukte, as jy kan of wil . 
MAAR GEEN 
WOEFKARDOESE/DOGGIEBAGS NIE!!! 
Daar sal ongeveer 20 verskillende soorte 
droë vleisprodukte wees, (wild-en 
beesvleis) en tuisgebakte brode en 'n 
verskeidenheid konfyte. 
Vir verdere navrae en kaartjies skakel  ds. 
Koos Mouton  by 0829253959.   Geen 
kaartjies by deure. Tafels word vooraf 
gedek, daarom wil ons teen 
Woendagaand 15 Mei weet vir hoeveel 
mense om tafels te dek. Ons kan 'n 
maksimum van omtrent 750 mense 
akkommodeer. As jy nog dit wil bywoon, 
moet jy nie te lank draai nie. 
Kaartjieverkope begin nou vinnig 
toeneem. Kaartjie-verkope sluit dus 
Woensdag 15 Mei om 18:00. Groepe kan 
saam aan 'n tafel sit- sê net vir ons vooraf 
hoeveel jou groep/familie/vriendekring is 
dat ons vir julle kan gereedmaak. 
 

PINKSTERDIENS - SONDAG 19 MEI 
Hiermee word u vriendelik uitgenooi om 
ons Pinksterdiens by te woon wat op 
Sondag, 19 Mei om 16:00 sal plaasvind 
by die Bult se kerkgebou. 
 
Gemeentes van GK Mooirivier, Oos, 
Cachet, Ikageng-Bophirima, Venterskroon 
asook die Koreaanse Christen 
gemeenskap  word genooi om saam met 
ons in erediens te vergader. 
 
Die fokus van die diens gaan op 
gesamentlike aanbidding van mense uit 

verskillende nasies en tale val. Ons gaan 
alles in ons vermoë doen sodat gelowiges 
uit verskillende agtergronde met 
vrymoedigheid aan die diens kan 
deelneem. 
 

HUWELIKS-  EN 
GESINSVERRYKINGSPROGRAM 

Die tema vir eerskomende 
Donderdagaand, 16 Mei,  se byeenkoms 
is Hoe kommunikeer ons in ons gesin. Die 
program word elke 2de Donderdagaand, 
19.00 -20.00, in die Kerkkantoor van die 
NG Kerk  Bult-gemeente in Esselenstraat, 
aangebied. 
Die program is gratis. Bring asb. 'n pen en 
papier saam. 
Chris Venter 
 
 

OOSDOPPERFEES 
 

Gril en gil saam met die 
Oosdoppergemeente 
  
„n Boere-ontbyt, pannekoek vir poeding, „n 
grilgrot, wonderlike ware by die 
handelshuis, „n troeteldierskou, menige 
snitte vleis teen baie bekostigbare pryse, 
is mos net die ding om „n mens se 
Saterdag op te kikker. Saterdag, 25 Mei 
2013 hou ons Oosdoppers in Paryslaan 
ons jaarlikse fees en dit is van die goed 
wat jy alles kan misloop as jy nie betrokke 
gaan wees nie. 
  
Ons dag skop vroeg af met „n boere 
ontbyt en heerlike pannekoek. Die 
kosverkope sluit onder andere in 
boereworsrolle, kerrie en rys, hamburgers, 
sosaties,  heerlike gebak en natuurlik 
poeding. 
  
By die gewilde handelshuis bied 
uitgesoekte uitstallers hulle ware te koop 
aan. Behalwe vir die winskopies waarna 
uitgesien kan word, is daar ook baie 

selfgemaakte produkte wat vir daardie 
unieke geskenkie kan sorg. 
  
Later in die dag is daar die vlugbalspanne 
van verskillende gemeentes se 
jeuggroepe wat mekaar gedurende die 
dag aandurf. Genoeg aksie om baie 
kalorieë te verbrand vir al die lekker 
eetgoed wat te koop aangebied word. Vir 
die kleingoed wag daar ‟n heerlike 
verrassing met „n hindernisbaan en ‟n 
grilgrot met baie spoke en grillers wat die 
hare sal laat regop staan. Spookasem, 
lekkergoed en mini-doughnuts is ook te 
koop. 
  
Die arenaprogram sluit die gewilde 
troeteldierskou asook „n 
trompoppievertoning deur Woel en 
Werskaf se kleuters in. 
  

Vir enige navrae skakel Adéle Delport 
soggens by 018 290 7690. Uitstallers is 

baie welkom! 
 

Vanoggend is die hulplyste beskikbaar 
in die portaal. Kom skryf op wanneer jy 
gaan help! Ons glo ons sien julle almal 

daar! 
 
 

KENELKANDERS 
Liewe gemeente, daar is nog heelwat 
gesinne wie se Kenelkander in die Skuur 
afgehaal moet word asb. 

                                SUSTERS 
 

TEESKINKGELEENTHEID 
Tee word vandag bedien deur wyke 8, 25 en 27. Baie dankie vir die dames wat 
help met die skink en opwas! 
Daar is weer vandag poeding beskikbaar teen „n donasie. Die geld wat hiermee 
geïn word, word vir die Koningskinders aangewend.  Onthou „n donasie van ± R8 
per bakkie poeding, dit is „n billike riglyn en baie waarde vir jou geld! 
 

 

KWARTAAL PROGRAM 

DATUM DAG TYD WIE WAT 
20 - 24 

Mei 
Maan - Vry 13:00 en 18:00 Naamlys Oosdopperfees - Vleiswerk - 

etes 

25 Mei  Saterdag 09:00 Almal Oosdopperfees 

26 Mei Sondag 17:30 Blok A Jeugaand (Oos) 

27 Mei Maandag 16:00 Blok A Kerkraadsvergadering - 
verversings 

02-Jun Sondag 19:00 Blok B Ouderlingevergadering - 
verversings 

04-Jun Dinsdag 19:00 Blok D Sustersamekoms 

09-Jun Sondag 12:00 Blok C Nagmaalete 

 
 

MELKFONDS 

Ons herinner u aan ons melkfonds - ons wend die geld aan om elke Sondag die 
bederf van melkkoffie te kan geniet!  Ons waardeer u bydraes hiervoor baie! 
 
 

KOMBUISTOERUSTING 

Baie dankie vir almal se bydraes vir ons kombuis. Ons waardeer baie! 
 
 

BAIE DANKIE AAN ONS BORG VAN DIE WEEK! 
 

 


